ՀԻՄՆԱՎՈՐՈՒՄ

[bookmark: _Hlk222904667]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025  ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
		 	
1. [bookmark: _Hlk127546075]ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Որոշման նախագծի ընդունումը պայմանավորված է «Հայփոստ» փակ բաժնետիրական ընկերության (այսուհետ՝ Ընկերություն) կողմից  ՀՀ ներքին գործերի նախարարությանը մատուցված փոստային ծառայությունների դիմաց 2026թ. հունվար ամսում առաջացած պարտավորությունների մարման և փետրվար-մարտ ամիսների համար կանխավճարի տրամադրման անհրաժեշտությամբ:  
2026 թվականի փետրվարի 1-ի դրությամբ «Հայփոստ» ՓԲԸ-ի կողմից ՀՀ ներքին գործերի նախարարությանը մատուցված փոստային ծառայությունների դիմաց առկա պարտքը կազմում է 15 մլն. ՀՀ դրամ։ 2026 թվականի հունվար ամսվա ընթացքում Ընկերությունը ՀՀ ՆԳՆ-ին մատուցել է շուրջ 96 մլն. ՀՀ դրամի ծառայություններ, մինչդեռ կանխավճարի կարգով փոխանցվել է 81 մլն. ՀՀ դրամ։ Նշենք նաև, որ ընթացիկ տարվա փետրվար ամսին Ընկերության կողմից ՀՀ ՆԳՆ-ին մատուցված ծառայությունների արժեքը կկազմի շուրջ 90 մլն. ՀՀ դրամ, իսկ հաջորդ ամսին ևս  137 մլն ՀՀ դրամ: Ընդհանուրը՝ 242.0 մլն դրամ, որն առաջարկվում է հատկացնել 2026թ. առաջին եռամսյակում: 
2. ԱՌԱՋԱՐԿՎՈՂ ԿԱՐԳԱՎՈՐՈՒՄՆԵՐԸ
	2026 թվականի պարտքը մարելու նպատակով, անհրաժեշտություն է առաջացել ՀՀ 2026 թվականի պետական բյուջեում կատարելու վերաբաշխում ՀՀ բարձր տեխնոլոգիական արդյունաբերության նախարարության 1235 ծրագրի 11001 «Տեղեկատվական անվտանգության, Էլեկտրոնային կառավարման համակարգի ներդրման և զարգացման ոլորտներում քաղաքականության իրականացում» միջոցառման համար 2026 թվականին հատկացված միջոցներից 242.0 մլն դրամ ուղղել ՀՀ ներքին գործերի նախարարության պահպանման ծախսերին «Կապի ծառայություններ» տնտեսագիտական դասակարգման հոդվածին: 
	Նկատի ունենալով, որ 2026թ. առաջին եռամսյակում հիշյալ միջոցառման հատկացումներում բավարար միջոցներ առկա չեն, առաջարկվում է 242.0 մլն դրամ հատկացնել 1235 ծրագրի 31001 «Միասնական թվային միջավայրի ձևավորում» միջոցառման միջոցներից՝ առանց տարեկան սահմանաչափի փոփոխության, հետագայում 11001 «Տեղեկատվական անվտանգության, Էլեկտրոնային կառավարման համակարգի ներդրման և զարգացման ոլորտներում քաղաքականության իրականացում» միջոցառման համար նախատեսված միջոցներից հետ վերադարձնել։
	Հարկ է նշել, որ ՊՈԱԿ-ի աշխատակիցների հավաքագրման գործընթացը դեռևս ընթացքի մեջ է, որը ներկա փուլում առաջացնում է խնայողություններ, իսկ աշխատակիցների դանդաղ հավաքագրումը պայմանավորված է բարձր որակավորում ունենալու պահանջով, ինչը բավականին դժվարացնում է համալրման գործընթացը։
	Ներկայումս աշխատանքներ են իրականացվում «Տեղեկատվական անվտանգության և կրիպտոգրաֆիայի ազգային կենտրոն» ՊՈԱԿ-ի և ՀՀ բարձր տեխնոլոգիական արդյունաբերության նախարարության միջև կնքված դրամաշնորհի պայմանագրում փոփոխություններ կատարելու և հատկացվող գումարը նվազեցնելու ուղղությամբ:   	
	Նկատի ունենալով, որ հիշյալ միջոցառման նախատեսված միջոցներն ուղղվում են «Տեղեկատվական անվտանգության և կրիպտոգրաֆիայի ազգային կենտրոն» ՊՈԱԿ-ի պահպանմանը, նշված նվազեցումները հետագայում չեն հանգեցնի լրացուցիչ միջոցների հատկացման անհրաժեշտության և ՊՈԱԿ-ի գործունեության խաթարմանը:  

3. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

4. ՆԵՐԿԱՅԱՑՎՈՂ ՀԱՐՑԻ ԿԱՊԱԿՑՈՒԹՅԱՄԲ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ՊԱՀԱՆՋԻ ԱՆՀՐԱԺԵՇՏՈՒԹՅՈՒՆԸ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ.
Նշված նախագծի ընդունումը չի հանգեցնի ՀՀ պետական բյուջեի ծախսերի և եկամուտների փոփոխության, և նվազեցվող ծրագրի ֆինանսական ցուցանիշներում հետագայում ավելացման անհրաժեշտություն չի առաջանա: 

5. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի «Փոստային կապ» բաժնի  դրույթներից: Այն է՝  փոստային կապի ոլորտի շուկայական արդյունավետությունը և կենսունակությունը բարձրացնելու նպատակով ՀՀ կառավարությունը նախատեսում է իրականացնել անհրաժեշտ պետական աջակցության միջոցառումներ: 
